
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь

Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 1 №-а содтӧдын индӧм лыддьӧг серти.

2. Лыддьыны вынтӧмӧн Коми Республикаса Веськӧдлан котырлысь ӧткымын шуӧм 2 №-а содтӧдын индӧм лыддьӧг серти.

3. Тайӧ шуӧмыс вынсялӧ сійӧс примитан лунсянь.
Коми Республикалӧн 

Веськӧдлан котырса Веськӧдлысь




         В. Тукмаков

Сыктывкар 

2015 вося рака тӧлысь 17 лун

119 №
Коми Республикаса Веськӧдлан котырлӧн

2015 во рака тӧлысь 17 лунся 119 №-а шуӧм дорӧ

1 №-а СОДТӦД
Коми Республикаса Веськӧдлан котырлӧн

ӧткымын шуӧмӧ пыртан вежсьӧмъяслӧн
ЛЫДДЬӦГ
1. «Коми Республикаса республиканскӧй сьӧмкудйысь сьӧмӧн могмӧдан канму учреждениеяслысь нюжӧдӧм кредиторскӧй уджйӧз ладмӧдӧм кузя мераяс йылысь да Коми Республикаса ӧтувъя канму предприятиеяслӧн сьӧм боксянь серпаслы мониторинг нуӧдӧм йылысь» Коми Республикаса Веськӧдлан котырлӧн 2005 во лӧддза-номъя тӧлысь 30 лунся 182 №-а шуӧмын:

1) нимсӧ гижны тадзи:

«Коми Республикаса канму учреждениеяслысь нюжӧдӧм кредиторскӧй уджйӧз ладмӧдӧм кузя мераяс йылысь да Коми Республикаса канму ӧтувъя предприятиеяслӧн сьӧм боксянь серпаслы мониторинг нуӧдӧм йылысь»;

2) водзкывсӧ гижны тадзи:

«Коми Республикаса канму учреждениеяслысь нюжӧдӧм кредиторскӧй уджйӧз (водзӧ - нюжӧдӧм кредиторскӧй уджйӧз) ладмӧдӧм, вузӧсӧн, уджъясӧн, услугаясӧн могмӧдысьяс да олысьяс водзын кӧсйысьӧмъяс тырвыйӧ збыльмӧдӧм,  нюжӧдӧм кредиторскӧй уджйӧз артмӧдысь помкаяс видлалӧм да мониторинг нуӧдӧм могысь Коми Республикаса Веськӧдлан котыр шуис:»;

3) 1 да 2 пунктъяс гижны тадзи:

«1. Котыртны Коми Республикаса канму учреждениеяслысь нюжӧдӧм кредиторскӧй уджйӧз чинтан юалӧмъяс серти да Коми Республикаса ӧтувъя канму предприятиеяслӧн сьӧм боксянь серпаслы мониторинг нуӧдан пыр уджалысь Республиканскӧй комиссия да вынсьӧдны сэтчӧ пырысьясӧс 1 №-а содтӧдын индӧма серти.

2. Вынсьӧдны:

Коми Республикаса канму учреждениеяслысь нюжӧдӧм кредиторскӧй уджйӧз чинтан юалӧмъяс серти да Коми Республикаса ӧтувъя канму предприятиеяслӧн сьӧм боксянь серпаслы мониторинг нуӧдан Республиканскӧй комиссия йылысь положение (водзӧ – Комиссия) 2 №-а содтӧдын индӧм серти;
Коми Республикаса ӧтувъя канму предприятиеяслӧн сьӧм боксянь серпас йылысь тӧдмӧгъяс сетан форма 3 №-а содтӧдын индӧм серти.»;
4) пункт 4 гижны тадзи: 
«4. Коми Республикаса сьӧм овмӧс министерстволы:

лӧсялана финансӧвӧй во вылӧ Коми Республикаса республиканскӧй сьӧмкудлысь бала лӧсьӧдігӧн тӧд вылын кутны сьӧм, кутшӧм колӧ нюжӧдӧм кредиторскӧй уджйӧз вештӧм вылӧ Коми Республикаса канму учреждениеяслысь нюжӧдӧм кредиторскӧй уджйӧзсӧ реструктуризуйтӧм йылысь кырымалӧм сёрнитчӧмъяс серти (водзӧ - канму учреждениеяс);

нуӧдны канму учреждениеяслӧн нюжӧдӧм кредиторскӧй уджйӧзлӧн состав, ыджда да динамика йылысь мыччӧдъяс база; 

бӧрйӧмӧн нуӧдны канму учреждениеяс серти да Коми Республикаса республиканскӧй сьӧмкуд сьӧмӧн вӧдитчысьяс серти видлалӧмъяс канму учреждениеяслӧн нюжӧдӧм кредиторскӧй уджйӧз состояние йылысь тӧдмӧгъяслысь збыльлунсӧ да налысь тырвыйӧлун петкӧдлӧмсӧ тӧдмалӧм могысь;

быд кварталын, канму учреждениеясӧн кварталса бухгалтерскӧй отчётносьт сетан тӧлысь бӧрын мунысь тӧлысся 1 лунысь оз сёрджык, видлавны нюжӧдӧм кредиторскӧй уджйӧз состояние йылысь тӧдмӧгъяс форма серти, кутшӧмӧс вынсьӧдӧма «Россия Федерацияса сьӧмкуд системалысь сьӧмкудъяс збыльмӧдӧм йылысь вося, квартался да тӧлысся отчётносьт лӧсьӧдан да сетан пӧрадок йылысь инструкция вынсьӧдӧм йылысь» Россия Федерацияса сьӧм овмӧс министерстволӧн 2010 во ӧшым тӧлысь 28 лунся 191н №-а тшӧктӧдӧн;

ӧтвывтӧм юӧрӧн тӧдмӧдны Комиссияса веськӧдлысьӧс, а кор сійӧ абу – Комиссияса веськӧдлысьӧс вежысьӧс да пыртны Комиссияса чукӧртчылӧмъяс вылын торъя канму учреждениеяслӧн кредиторскӧй уджйӧз йылысь юалӧмъяс видлалӧм кузя вӧзйӧмъяс Комиссияса чукӧртчылӧм вылӧ налысь веськӧдлысьясӧс корӧмӧн.»;

5) 5 пунктса мӧд абзацын «юӧртны Коми Республикаса Юралысьӧс вежысьясӧс» кывъяс вежны «юӧртны Комиссияса веськӧдлысьӧс, а кор сійӧ абу – Комиссияса веськӧдлысьӧс вежысьӧс» кывъясӧн;

6) 6 пункт гижны тадзи:

«6. Канму учреждениеяслы:

быд тӧлысь вӧчны нюжӧдӧм кредиторскӧй уджйӧз серти инвентаризация «Эмбур да финансӧвӧй кӧсйысьӧмъяс серти инвентаризация кузя методическӧй индӧдъяс вынсьӧдӧм йылысь» Россия Федерацияса сьӧм овмӧс министерстволӧн 1995 во лӧддза-номъя тӧлысь 13 лунся 49 №-а тшӧктӧдлӧн корӧмъяс серти;

видлавны нюжӧдӧм кредиторскӧй уджйӧз артмӧдан помкаяс;

киритны сёрнитчӧмъяс (артмӧдчӧмъяс, контрактъяс) кырымалан практика, кутшӧмъяс артмӧдӧны лӧсялана финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпасӧн урчиттӧм кӧсйысьӧмъяс;

сёрнитчӧмъяс (артмӧдчӧмъяс, контрактъяс) кырымалігӧн могмӧдны канму учреждениеясса кӧсйысьӧмъяслӧн ӧтувъя ыдждалысь сьӧмкуд кӧсйысьӧмъяслӧн лимитъяслы лӧсяланлунсӧ.»;
7) содтыны татшӧм сюрӧса 61 пункт:

«61. Коми Республикаса республиканскӧй сьӧмкудйӧн медшӧр вӧдитчысьяслы, Коми Республикаса олӧмӧ пӧртысь власьт органъяслы, кодъяс збыльмӧдӧны Коми Республикаса канму сьӧмкуд да асшӧрлуна учреждениеяс учредитысьяслысь могъяс да уджмогъяс:

видлавны канму учреждениеяслысь нюжӧдӧм кредиторскӧй уджйӧз артман помкаяс сэк, кор сійӧ артмӧма;
лӧсьӧдны нюжӧдӧм кредиторскӧй уджйӧз ӧдйӧ чинтӧм да бырӧдӧм могысь условиеяс.»;
8) 8 да 9 пунктъяс гижны тадзи: 

«8. Отчётнӧй кадпас вылӧ Коми Республикаса республиканскӧй сьӧмкуд сьӧмӧн медшӧр вӧдитчысьяслӧн, Коми Республикаса олӧмӧ пӧртысь власьт органъяслӧн видзӧдлас серти, кодъяс збыльмӧдӧны Коми Республикаса канму сьӧмкуд да асшӧрлуна учреждениеясса учредитысьяслысь могъяс да уджмогъяс веськӧдлан юкӧнъясын (сфераясын), нюжӧдӧм кредиторскӧй уджйӧзлы мониторинг нуӧдӧм бӧрын бӧртасъяссӧ нюжӧдӧм кредиторскӧй уджйӧзлысь мындасӧ индӧмӧн быть колӧ йӧзӧдны «Ӧтуввез» юӧртан да телекоммуникационнӧй везйын Коми Республикаса сьӧм овмӧс министерстволӧн официальнӧй сайт вылын сійӧс нуӧдны помалан лунсянь 10 уджалан лун чӧжӧн.
9. Тайӧ шуӧмсӧ збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ Коми Республикаса канму финансӧвӧй, сьӧмкуд да вот  политика лӧсьӧдан да збыльмӧдан юкӧнын.»;

9) Коми Республикаса республиканскӧй сьӧмкудйысь сьӧмӧн могмӧдан канму учреждениеяслысь нюжӧдӧм кредиторскӧй уджйӧз чинтан юалӧмъяс серти да Коми Республикаса ӧтувъя канму предприятиеяслӧн сьӧм боксянь серпаслы мониторинг нуӧдан Республиканскӧй комиссияӧ пырысьяс, мый вынсьӧдӧма шуӧмӧн (1 №-а содтӧд), гижны тайӧ вежсьӧмъяс дорӧ 1 содтӧдын индӧм серти;

10) Коми Республикаса республиканскӧй сьӧмкудйысь сьӧмӧн могмӧдан канму учреждениеяслысь нюжӧдӧм кредиторскӧй уджйӧз чинтан юалӧмъяс серти да Коми Республикаса ӧтувъя канму предприятиеяслӧн сьӧм боксянь серпаслы мониторинг нуӧдан Республиканскӧй комиссия йылысь положение, мый вынсьӧдӧма шуӧмӧн (2 №-а содтӧд), гижны тайӧ вежсьӧмъяс дорӧ 2 содтӧдын индӧм серти;

11) шуӧм дорӧ 3 №-а содтӧд киритны;

12) шуӧм дорӧ 4 №-а содтӧд лыддьыны 3 №-а содтӧдӧн.

2. «Коми Республикаса рӧскод кӧсйысьӧмъяс серти реестр нуӧдан пӧрадок йылысь» Коми Республикаса Веськӧдлан котырлӧн 2007 во ӧшым тӧлысь 26 лунся 321 №-а шуӧмын:

пункт 6 гижны тадзи: 

«6. Тайӧ шуӧмсӧ збыльмӧдӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти  ладмӧдӧ Коми Республикаса олӧмӧ пӧртысь власьт органъяслысь уджсӧ Коми Республикаса канму финансӧвӧй, сьӧмкуд да вот  политика лӧсьӧдан да збыльмӧдан юкӧнын.».
Коми Республикаса Веськӧдлан котырлӧн

ӧткымын шуӧмӧ пыртан вежсьӧмъяслӧн лыддьӧг дорӧ

1 СОДТӦД

«ВЫНСЬӦДӦМА

Коми Республикаса Веськӧдлан котырлӧн

2005 во лӧддза-номъя тӧлысь 30 лунся 182 №-а шуӧмӧн

(1 №-а содтӧд)

Коми Республикаса канму учреждениеяслысь нюжӧдӧм кредиторскӧй уджйӧз чинтан юалӧмъяс серти да Коми Республикаса ӧтувъя канму предприятиеяслӧн сьӧм боксянь серпаслы мониторинг нуӧдан Республиканскӧй комиссияӧ
ПЫРЫСЬЯС
	А.Г. Старцев 
	- Коми Республикалӧн Веськӧдлан котырса Веськӧдлысьӧс вежысь (комиссияса веськӧдлысь)

	Г.З. Рубцова 
	- Коми Республикаса сьӧм овмӧс министр (комиссияса веськӧдлысьӧс вежысь)

	В.И. Туркина 
	-  Коми Республикаса сьӧм овмӧс министрӧс медводдза вежысь

	И.Г. Гарезина 
	-  Коми Республикаса сьӧм овмӧс министрӧс вежысь

	Е.Л. Васильева 
	- Коми Республикалӧн туй агентствоса юрнуӧдысьӧс вежысь

	В.Г. Коннова 
	- Коми Республикаса йӧзлысь дзоньвидзалун видзан министрӧс вежысь

	М.Г. Рудавина 
	- Коми Республикаса архитектура да стрӧитчан министрӧс вежысь

	В.Ю. Лесикова 
	- Коми Республикаса йӧзӧс велӧдан министрӧс вежысь

	О.И. Конаков 
	- Коми Республикаса эмбур агентствоса юрнуӧдысьӧс вежысь

	О.Б. Шуктомова 
	- Коми Республикаса удж да йӧзӧс социальнӧя доръян министрӧс медводдза вежысь

	А.В. Буткин 
	- Коми Республикаса видз-му овмӧс да сёян-юан министрӧс медводдза вежысь

	Л.Ю. Ушакова 
	- Коми Республикаса культура министрӧс вежысь.».


Коми Республикаса Веськӧдлан котырлӧн

ӧткымын шуӧмӧ пыртан вежсьӧмъяслӧн лыддьӧг дорӧ

2 СОДТӦД

«ВЫНСЬӦДӦМА

Коми Республикаса Веськӧдлан котырлӧн

2005 во лӧддза-номъя тӧлысь 30 лунся 182 №-а шуӧмӧн

(2 №-а содтӧд)

Коми Республикаса канму учреждениеяслысь нюжӧдӧм кредиторскӧй уджйӧз чинтан юалӧмъяс серти да Коми Республикаса ӧтувъя канму предприятиеяслӧн сьӧм боксянь серпаслы мониторинг нуӧдан Республиканскӧй комиссия йылысь
ПОЛОЖЕНИЕ
1. Коми Республикаса канму учреждениеяслысь нюжӧдӧм кредиторскӧй уджйӧз чинтан юалӧмъяс серти да Коми Республикаса ӧтувъя канму предприятиеяслӧн сьӧм боксянь серпаслы мониторинг нуӧдан Республиканскӧй комиссия (водзӧ - Комиссия) лоӧ сӧгласуйтан да консультируйтан органӧн, кутшӧмӧс лӧсьӧдӧма сы могысь, медым тӧдмавны Коми Республикаса канму учреждениеяслӧн нюжӧдӧм кредиторскӧй уджйӧзлысь помкаяссӧ да нуӧдны налы мониторинг да нуӧдны Коми Республикаса ӧтувъя канму предприятиеяслӧн сьӧм боксянь серпаслы мониторинг (водзӧ – кредиторскӧй уджйӧз), а сідзжӧ котыртны сійӧс чинтӧм кузя удж.

2. Аслас уджын Комиссия кутчысьӧ Россия Федерацияса Оланподулӧ, федеральнӧй оланпасъясӧ да Россия Федерацияса мукӧд нормативнӧй инӧда актъясӧ, Коми Республикаса Оланподулӧ, Коми Республикаса оланпасъясӧ, да Коми Республикаса мукӧд нормативнӧй инӧда актӧ, а сідзжӧ тайӧ Положениеӧ.

3. Комиссия збыльмӧдӧ татшӧм могъяс:

кывзӧ аслас чукӧртчылӧмъяс вылын Коми Республикаса канму учреждениеясӧс да Коми Республикаса ӧтувъя канму предприятиеясӧс петкӧдлысьясӧс Комиссиялӧн компетенция серти юалӧмъяс кузя;

сетӧ рекомендацияяс да вӧзйӧмъяс нюжӧдӧм кредиторскӧй уджйӧз вештан ыджда да кадколастъяс кузя.

4. Комиссия сы водзӧ сувтӧдӧм могъяс серти вермӧ:

урчитӧм пӧрадокын корны Коми Республикаса канму учреждениеяслысь да Коми Республикаса ӧтувъя канму предприятиеяслысь нюжӧдӧм кредиторскӧй уджйӧз йылысь юӧр, а сідзжӧ мукӧд юӧр видлалан юалӧмъяс серти;

сёрнитчӧм серти корны аслас чукӧртчылӧмъяс вылӧ Коми Республикалӧн олӧмӧ пӧртысь власьт органъясӧс, меставывса асвеськӧдлан органъясӧс, Коми Республикалӧн канму учреждениеясӧс, Коми Республикалӧн ӧтувъя канму предприятиеясӧс петкӧдлысьясӧс.

5. Комиссиялысь чукӧртчылӧмъяс нуӧдӧны коланлун дырйи сыкӧд йитӧдын, кыдзи збыльвылас содӧ нюжӧдӧм кредиторскӧй уджйӧзыс либӧ Комиссияӧ пырысьяс пӧвстысь ӧтилӧн водзмӧстчӧм серти.

Комиссияса веськӧдлысь, а кор сійӧ абу, комиссияса веськӧдлысьӧс вежысь:

урчитӧ Комиссиялысь чукӧртчылӧм нуӧданін да нуӧдан кад, а сідзжӧ Комиссияса чукӧртчылӧмлысь сёрнитантор;

нуӧдӧ Комиссиялысь чукӧртчылӧмъяс;

кырымалӧ документъяс Комиссия нимсянь.

6. Комиссиялӧн чукӧртчылӧмъяс лыддьысьӧны тырвыйӧ инӧдаӧн сэк, кор сэні эмӧсь сэтчӧ пырысьяс лыдысь джынсьыс унджыкыс. Комиссиялысь помшуӧмъяссӧ примитӧны Комиссияӧ пырысьяслӧн лыдысь, кодъяс эмӧсь чукӧртчылӧмъяс вылын, унджык гӧлӧсӧн восьса гӧлӧсуйтӧмӧн. Сэк, кор гӧлӧс лыдыс ӧтмында, вынаӧн лоӧ Комиссияса веськӧдлысьлӧн гӧлӧсыс. Комиссиялӧн чукӧртчылан лунсянь 10 уджалан лун чӧжӧн Комиссиялысь помшуӧмъяссӧ оформитӧны сёрнигижӧдъясӧн, да кырымалӧ сійӧс Комиссияса веськӧдлысь.

7. Комиссиялысь уджсӧ могмӧдӧ Коми Республикаса сьӧм овӧс министерство.».

Коми Республикаса Веськӧдлан котырлӧн

2015 во рака тӧлысь 17 лунся 119 №-а помшуӧм дорӧ

2 №-а СОДТӦД

Коми Республикаса Веськӧдлан котырлӧн

 вынтӧмӧн лыддян ӧткымын шуӧм 
ЛЫДДЬӦГ
1. «Коми Республикаса республиканскӧй сьӧмкудйысь сьӧмӧн могмӧдан сьӧмкуд учреждениеяслӧн дебиторскӧй уджйӧзлы мониторинг нуӧдан пӧрадок вынсьӧдӧм йылысь» Коми Республикаса Веськӧдлан котырлӧн 2005 во лӧддза-номъя тӧлысь 30 лунся 172 №-а шуӧм.

2. «Коми Республикаса Веськӧдлан котырлӧн ӧткымын помшуӧмӧ вежсьӧмъяс пыртӧм йылысь да Коми Республикаса Веськӧдлан котырлысь ӧткымын помшуӧм вынтӧмӧн лыддьӧм йылысь» Коми Республикаса Веськӧдлан котырлӧн 2010 во сора тӧлысь 21 лунся 219 №-а шуӧм дорӧ 1 №-а содтӧдысь 1 да 4 пунктъяс.

3. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2013 во косму тӧлысь 30 лунся 137 №-а шуӧм дорӧ содтӧдысь 1 пункт.

